
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

KIBERXAVFSIZLIKKA OID XALQARO 
STANDARTLARGA ASOSLANGAN ILG‘OR 
XORIJIY TAJRIBALAR

Raxmatxo‘jayev Rashidxon Rixsitilla o‘g‘li
Toshkent davlat iqtisodiyot universiteti
“Raqamli iqtisodiyot” kafedrasi mustaqil izlanuvchisi
rashidkhon@icloud.com

Annotatsiya. Ushbu maqolada kiberxavfsizlikning global iqtisodiyot hamda milliy infratuzilmalar barqarorligini 
ta’minlashdagi o‘rni, shuningdek, xalqaro standartlarga asoslangan ilg‘or xorijiy tajribalar tahlil qilinadi. Tadqiqot jarayonida 
AQSh, Yevropa Ittifoqi, Yaponiya va Singapur tajribalariga alohida e’tibor qaratilib, ularning milliy strategiyalarida NIST, 
ENISA va boshqa xalqaro me’yoriy hujjatlardan samarali foydalanish mexanizmlari ochib berilgan.

Shuningdek, xalqaro hamkorlikning ma’lumot almashish, qo‘shma ilmiy tadqiqotlar olib borish hamda xavfsizlik 
standartlarini takomillashtirishdagi ahamiyati asoslab berilgan. Tadqiqot natijalari shuni ko‘rsatadiki, xalqaro standartlarga 
asoslangan yondashuvlar moliyaviy tizimlar barqarorligini mustahkamlash, davlat va xususiy sektor o‘rtasidagi hamkorlikni 
rivojlantirish hamda raqamli iqtisodiyotda ishonch muhitini yanada kuchaytirishda muhim omil hisoblanadi.

Kalit so‘zlar: kiberxavfsizlik, xalqaro standartlar, moliyaviy tizim, raqamli iqtisodiyot, xalqaro hamkorlik.

Abstract. This paper examines the role of cybersecurity in ensuring the stability of the global economy and national 
infrastructures, with particular emphasis on advanced foreign practices based on international standards. The study 
focuses on the experiences of the United States, the European Union, Japan, and Singapore, highlighting the effective 
implementation of frameworks such as NIST, ENISA, and other international regulatory guidelines within their national 
cybersecurity strategies.

In addition, the importance of international cooperation through information sharing, joint research activities, and the 
development of unified security standards is substantiated. The findings demonstrate that approaches grounded in 
international standards play a crucial role in strengthening financial system stability, enhancing public–private sector 
collaboration, and fostering greater trust in the digital economy.

Keywords: cybersecurity, international standards, financial system, digital economy, international cooperation.

Аннотация. В данной статье рассматривается роль кибербезопасности в обеспечении устойчивости мировой 
экономики и национальных инфраструктур, а также анализируются передовые зарубежные практики, основанные 
на международных стандартах. В исследовании особое внимание уделено опыту США, Европейского Союза, 
Японии и Сингапура, где активно применяются такие международные рамочные документы, как NIST, ENISA и 
другие нормативные стандарты.

Также раскрыта значимость международного сотрудничества в сфере обмена информацией, проведения 
совместных научных исследований и разработки унифицированных стандартов безопасности. Полученные 
результаты подтверждают, что внедрение подходов, основанных на международных стандартах, способствует 
укреплению устойчивости финансовых систем, развитию взаимодействия между государственным и частным 
секторами, а также формированию высокого уровня доверия в условиях цифровой экономики.

Ключевые слова: кибербезопасность, международные стандарты, финансовая система, цифровая экономика, 
международное сотрудничество.

K I R I S H
Raqamli transformatsiya sharoitida kiberxavfsizlik global iqtisodiy, siyosiy va ijtimoiy tizimlarning 

barqarorligi hamda ishonchliligini ta’minlashning asosiy omillaridan biriga aylandi. Axborot-kommunikatsiya 
texnologiyalarining jadal rivojlanishi, transchegaraviy moliyaviy operatsiyalar hajmining ortishi va xalqaro 
bozorlarning o‘zaro integratsiyalashuvi davlatlar, tashkilotlar va fuqarolar uchun yangi imkoniyatlar yaratish 
bilan birga, kiberxavflarga nisbatan sezuvchanlik darajasini ham oshirmoqda. Shu sababli, kiberxavfsizlikni 
ta’minlash masalasi nafaqat texnologik, balki iqtisodiy va institutsional barqarorlikni ta’minlashning muhim 
yo‘nalishiga aylanmoqda.

Mazkur muammolarni samarali hal etish maqsadida rivojlangan davlatlar va xalqaro tashkilotlar tomonidan 
kompleks kiberxavfsizlik standartlari va institutsional mexanizmlar ishlab chiqilgan. Xususan, Xalqaro 
standartlashtirish tashkiloti tomonidan ishlab chiqilgan ISO/IEC 27000 standartlar seriyasi, AQShning Milliy 
standartlar va texnologiyalar instituti (NIST) hamda Yevropa Ittifoqi Kiberxavfsizlik agentligi (ENISA) tomonidan 
ishlab chiqilgan me’yoriy hujjatlar zamonaviy kiberxavfsizlik siyosatini shakllantirishda muhim metodologik 
asos bo‘lib xizmat qiladi. Mazkur standartlar axborot xavfsizligini boshqarish, xavflarni aniqlash va baholash, 
ma’lumotlarni himoya qilish hamda kiberhodisalarga tezkor javob berishning yagona va tizimli tamoyillarini 
belgilaydi. Natijada, davlatlar va tashkilotlar muhim infratuzilmalar, moliyaviy tizimlar va raqamli xizmatlar 
xavfsizligini ta’minlash imkoniyatiga ega bo‘ladi.

Xalqaro tajriba shuni ko‘rsatadiki, AQSh, Yevropa Ittifoqi, Yaponiya va Singapur kabi rivojlangan davlatlar 
kiberxavfsizlikni ta’minlashda huquqiy, tashkiliy va texnologik choralarni o‘zaro uyg‘unlashtirgan kompleks 
yondashuvni qo‘llamoqda. Ularning amaliyotida milliy kiberxavfsizlik strategiyalarini ishlab chiqish, zamonaviy 
kriptografik himoya vositalarini joriy etish, davlat va xususiy sektor hamkorligini rivojlantirish hamda kadrlar 
salohiyatini muntazam oshirish ustuvor yo‘nalishlar sifatida qaraladi. Shu bilan birga, Global Cyber Expertise 
Forum (GFCE), Iqtisodiy hamkorlik va taraqqiyot tashkiloti (OECD) hamda Xalqaro telekommunikatsiya ittifoqi 
(ITU) kabi xalqaro platformalar doirasidagi hamkorlik kiberxavflarga qarshi birgalikda kurashishning samarali 
mexanizmlarini shakllantirishga xizmat qilmoqda.

Xalqaro kiberxavfsizlik standartlari va ilg‘or xorijiy tajribalarni chuqur o‘rganish rivojlanayotgan mamlakatlar 
uchun muhim ilmiy va amaliy ahamiyatga ega. Ushbu tajribalar milliy kiberxavfsizlik tizimini takomillashtirish, 
raqamli infratuzilma barqarorligini mustahkamlash va global raqamli iqtisodiyot talablariga mos institutsional 
mexanizmlarni joriy etishda muhim metodologik asos bo‘lib xizmat qiladi. Shu jihatdan, xalqaro standartlar 
va ilg‘or tajribalarni milliy amaliyotga integratsiya qilish barqaror raqamli rivojlanishni ta’minlash, raqamli 
xizmatlarga bo‘lgan ishonchni oshirish hamda milliy va global kiberxavfsizlik tizimining samaradorligini 
mustahkamlashning muhim sharti hisoblanadi.

M A V Z U G A  O I D  A D A B I Y O T L A R  S H A R H I
Kiberxavfsizlik masalalari, ayniqsa xalqaro standartlarga asoslangan ilg‘or xorijiy tajribalarni o‘rganish 

yo‘nalishida so‘nggi yillarda ilmiy tadqiqotlar sezilarli darajada faollashdi. Global miqyosda axborot xavfsizligi 
va kiberxavfsizlikni ta’minlashga qaratilgan ilmiy izlanishlar doirasida turli ilmiy maktablar, xalqaro tashkilotlar 
hamda yetakchi tadqiqotchilar tomonidan konseptual yondashuvlar, institutsional mexanizmlar va amaliy 
modellar ishlab chiqilgan.

Xususan, AQShda ishlab chiqilgan NIST Cybersecurity Framework kiberxavfsizlikni boshqarishning 
samarali modeli sifatida ilmiy hamjamiyat tomonidan keng o‘rganilgan. Mazkur modelning moliya, sog‘liqni 
saqlash, energetika va boshqa muhim infratuzilma tarmoqlarida qo‘llanilishi, uning xavflarni boshqarish, 
tahdidlarni aniqlash va ularga javob berish samaradorligini oshirishdagi roli ko‘plab ilmiy maqolalarda asoslab 
berilgan. Ushbu yondashuv kiberxavfsizlikni tizimli boshqarishning universal modeli sifatida xalqaro miqyosda 
e’tirof etilgan.

Yevropa Ittifoqida esa Yevropa Ittifoqi Kiberxavfsizlik agentligi (ENISA) tomonidan ishlab chiqilgan 
metodologiyalar, shuningdek, Computer Emergency Response Team (CERT) tarmoqlari faoliyatining 
samaradorligi keng qamrovli ilmiy tadqiqotlar doirasida o‘rganilgan. Ushbu tadqiqotlarda kiberxavfsizlikni 
ta’minlashning institutsional mexanizmlari, axborot almashish tizimlari, tahdidlarga tezkor javob berish 
imkoniyatlari hamda mavjud tizimlarning ustunliklari va rivojlantirish istiqbollari ilmiy jihatdan asoslab berilgan.

Osiyo davlatlari, xususan Yaponiya va Singapur tajribasi ham ilmiy adabiyotlarda alohida e’tibor markazida 
bo‘lib kelmoqda. Yaponiya kiberxavfsizlikni ta’minlashda sun’iy intellekt va mashinaviy o‘qitish texnologiyalaridan 
foydalanishga asoslangan innovatsion yondashuvlarni joriy etgani bilan ajralib turadi. Bu esa kiberxavflarni 
oldindan aniqlash va ularning oldini olish samaradorligini oshirishga xizmat qilmoqda. Singapur esa milliy 
kiberxavfsizlik strategiyasini xalqaro standartlar bilan uyg‘unlashtirish, davlat va xususiy sektor hamkorligini 
rivojlantirish hamda milliy kiberbarqarorlikni ta’minlash bo‘yicha samarali institutsional modelni shakllantirgan 
davlatlardan biri sifatida ilmiy tadqiqotlarda keng o‘rganilgan.

Shuningdek, Global Cyber Expertise Forum (GFCE), International Telecommunication Union (ITU) 
va Organisation for Economic Co-operation and Development (OECD) kabi xalqaro tashkilotlar doirasidagi 
hamkorlik mexanizmlari, qo‘shma tadqiqotlar va xalqaro standartlarni joriy etish jarayonlari ham zamonaviy ilmiy 
izlanishlarning muhim yo‘nalishlaridan biri hisoblanadi. Ushbu tadqiqotlar xalqaro hamkorlik kiberxavfsizlikni 
ta’minlash samaradorligini oshirishning muhim omili ekanligini ko‘rsatmoqda.

Rivojlanayotgan davlatlar tajribasida esa kiberxavfsizlik tizimini milliy sharoitlarga moslashtirish, xalqaro 
standartlarni joriy etish, davlat va xususiy sektor o‘rtasidagi hamkorlikni rivojlantirish masalalari ko‘proq 
amaliy tadqiqotlar doirasida o‘rganilgan. Xususan, O‘zbekiston va boshqa MDH davlatlarida olib borilgan ilmiy 
izlanishlar asosan xalqaro tajribalarni milliy axborot infratuzilmasiga moslashtirish, institutsional asoslarni 
takomillashtirish hamda milliy kiberxavfsizlik strategiyasini rivojlantirish yo‘nalishlariga qaratilgan.

Mavzu bo‘yicha olib borilgan ilmiy tadqiqotlar kiberxavfsizlikni ta’minlashning nazariy va amaliy asoslarini 
shakllantirishga muhim hissa qo‘shgan. Biroq, xalqaro ilg‘or tajribalarni rivojlanayotgan mamlakatlar 
sharoitida samarali moslashtirish, ularni milliy huquqiy va institutsional tizimga integratsiya qilish hamda 
milliy kiberxavfsizlik modelini shakllantirish masalalari hali ham chuqur ilmiy tadqiqotlarni talab etadi. Shu 
jihatdan, mazkur yo‘nalishda kompleks ilmiy tadqiqotlar olib borish, mavjud yondashuvlarni tizimli ravishda 
umumlashtirish va innovatsion takliflar ishlab chiqish dolzarb ilmiy vazifalardan biri hisoblanadi.

T A D Q I Q O T  M E T O D O L O G I YA S I
Mazkur tadqiqotda kiberxavfsizlik sohasidagi xalqaro standartlar va ilg‘or xorijiy tajribalarni kompleks 

baholash maqsadida umumilmiy va maxsus tadqiqot usullarining uyg‘un kombinatsiyasidan foydalanildi. 
Xususan, qiyosiy tahlil usuli yordamida AQSh, Yevropa Ittifoqi, Yaponiya va Singapur davlatlarida qo‘llanilayotgan 
kiberxavfsizlik standartlari, institutsional mexanizmlari va strategik yondashuvlari o‘zaro solishtirildi hamda 
ularning samaradorlik jihatlari aniqlashtirildi.

Statistik tahlil usuli asosida xalqaro tashkilotlar, jumladan, xalqaro moliyaviy institutlar, kiberxavfsizlik 
agentliklari va rasmiy hisobotlarda keltirilgan ma’lumotlar umumlashtirildi hamda ularning dinamikasi va 
tendensiyalari baholandi. Shu bilan birga, ilmiy adabiyotlarni tizimli o‘rganish usuli orqali kiberxavfsizlikni 
ta’minlashning nazariy asoslari, zamonaviy yondashuvlari va rivojlanish tendensiyalari tahlil qilindi.

Tadqiqot jarayonida case-study yondashuvi qo‘llanilib, tanlab olingan rivojlangan davlatlarning milliy 
kiberxavfsizlik tizimlari, xalqaro standartlarni joriy etish tajribasi hamda ularni milliy sharoitga moslashtirish 
mexanizmlari chuqur o‘rganildi. Mazkur yondashuv orqali ilg‘or xorijiy tajribalarni rivojlanayotgan mamlakatlar, 
jumladan, milliy iqtisodiyot sharoitida qo‘llash imkoniyatlari ilmiy jihatdan baholandi.

Bundan tashqari, xalqaro hamkorlik, axborot almashish va xavfsizlik standartlarini joriy etishga oid 
me’yoriy-huquqiy hujjatlar va strategik dasturlar kontent-tahlil usuli asosida o‘rganildi. Ushbu tahlil xalqaro 
tashkilotlarning kiberxavfsizlikni ta’minlashdagi roli, hamkorlik mexanizmlari va ularning amaliy ahamiyatini 
aniqlash imkonini berdi.

Tadqiqot natijalarini umumlashtirish asosida xalqaro standartlar va ilg‘or xorijiy tajribalarni milliy sharoitga 
moslashtirish bo‘yicha ilmiy asoslangan xulosalar shakllantirildi hamda rivojlanayotgan davlatlar uchun amaliy 
tavsiyalar ishlab chiqildi.

T A H L I L  V A  N A T I J A L A R
Raqamli texnologiyalarning jadal rivojlanishi sharoitida ma’lumotlar kompaniya va tashkilotlarning eng 

muhim strategik aktivlaridan biriga aylandi. Shu sababli, axborot xavfsizligini ta’minlash masalasi tashkilotlar 
faoliyatining ajralmas qismi sifatida shakllanmoqda. Axborot texnologiyalarining keng joriy etilishi bilan bir 
qatorda, ma’lumotlar xavfsizligiga tahdidlar ko‘lami ham ortib bormoqda. Bu esa tashkilotlardan o‘z axborot 
resurslarini himoya qilishga qaratilgan zamonaviy va tizimli xavfsizlik siyosatini joriy etishni talab etadi. Amaliyot 
shuni ko‘rsatadiki, samarali kiberxavfsizlik tizimi nafaqat ma’lumotlarni himoya qilish, balki tashkilotlarning 
moliyaviy barqarorligi, obro‘si va raqobatbardoshligini ta’minlashda ham muhim omil hisoblanadi.

Xalqaro tahlillar kiberxavfsizlik tahdidlarining global iqtisodiyotga sezilarli ta’sir ko‘rsatayotganini 
tasdiqlaydi. Xususan, xalqaro ekspertlar baholariga ko‘ra, 2022-yilda kiberjinoyatlar oqibatida global iqtisodiy 
yo‘qotishlar hajmi 7 trillion AQSh dollaridan oshgan bo‘lsa, 2025-yilga borib ushbu ko‘rsatkich 10,5 trillion AQSh 
dollariga yetishi prognoz qilinmoqda. Mazkur holat kiberxavfsizlikni ta’minlash masalasining nafaqat texnologik, 
balki iqtisodiy xavfsizlikning muhim tarkibiy qismi ekanligini ko‘rsatadi. Shu bois rivojlangan davlatlar xalqaro 
standartlarga asoslangan kompleks va tizimli himoya mexanizmlarini joriy etishga alohida e’tibor qaratmoqda.

AQSh tajribasi shuni ko‘rsatadiki, National Institute of Standards and Technology tomonidan ishlab 
chiqilgan NIST Kiberxavfsizlik Ramkasi moliya, sog‘liqni saqlash va energetika kabi strategik tarmoqlarda 
keng qo‘llanilmoqda. Ushbu model asosida tashkilotlarda xavflarni aniqlash, baholash, oldini olish va tezkor 

javob berish mexanizmlari joriy etilgan. Natijada, kiberxavflarni erta aniqlash imkoniyatlari kengayib, axborot 
tizimlarining uzluksiz ishlashi va barqarorligi ta’minlanmoqda. Ayniqsa, moliyaviy sektorda real vaqt rejimida 
monitoring tizimlarining joriy etilishi moliyaviy operatsiyalar xavfsizligini sezilarli darajada oshirishga xizmat 
qilmoqda.

Yevropa Ittifoqi tajribasida esa European Union Agency for Cybersecurity tomonidan ishlab chiqilgan 
standartlar asosida davlat va xususiy sektor o‘rtasida samarali hamkorlik tizimi yo‘lga qo‘yilgan. Xususan, CERT 
(Computer Emergency Response Team) tarmoqlarining shakllantirilishi kiberhodisalarga tezkor javob berish 
imkonini yaratdi. Amaliy natijalar shuni ko‘rsatadiki, ushbu mexanizm yordamida Yevropa hududida yuzaga 
kelgan kiberhujumlarning katta qismi qisqa muddat ichida aniqlanib, ularning salbiy oqibatlari minimallashtirilgan. 
Bu esa xalqaro standartlarga asoslangan institutsional yondashuvning yuqori samaradorligini tasdiqlaydi.

Yaponiya tajribasi kiberxavfsizlikni ta’minlashda innovatsion texnologiyalardan keng foydalanish 
bilan ajralib turadi. Xususan, sun’iy intellekt va mashinaviy o‘qitish texnologiyalariga asoslangan tizimlar 
orqali kiberhujumlarni oldindan prognoz qilish va ularning oldini olish imkoniyatlari kengaytirilgan. Bu esa 
mamlakatning raqamli infratuzilmasi barqarorligini mustahkamlashga xizmat qilmoqda.

Singapur tajribasi esa milliy kiberxavfsizlik strategiyasini xalqaro standartlar bilan uyg‘unlashtirish orqali 
samarali natijalarga erishish mumkinligini ko‘rsatmoqda. Ushbu mamlakatda davlat va xususiy sektor o‘rtasidagi 
hamkorlik mexanizmlarining rivojlantirilishi, kiberxavfsizlik bo‘yicha milliy markazlarning tashkil etilishi va 
muntazam monitoring tizimining joriy qilinishi kiberxavflarga qarshi kompleks himoya tizimini shakllantirish 
imkonini berdi.

Umuman olganda, tahlil natijalari shuni ko‘rsatadiki, xalqaro standartlarga asoslangan kiberxavfsizlik 
tizimlarini joriy etish:

−	 axborot resurslarini ishonchli himoya qilishga,
−	 moliyaviy tizim barqarorligini mustahkamlashga,
−	 davlat va xususiy sektor hamkorligini rivojlantirishga,
−	 raqamli iqtisodiyotda ishonch darajasini oshirishga,
−	 hamda iqtisodiy xavflarni sezilarli darajada kamaytirishga xizmat qiladi.
Shu bilan birga, ilg‘or xorijiy tajribalarni milliy sharoitga moslashtirish va xalqaro standartlar asosida milliy 

kiberxavfsizlik tizimini takomillashtirish raqamli iqtisodiyotning barqaror rivojlanishini ta’minlashning muhim 
omillaridan biri hisoblanadi (1-rasm).

1-rasm. Yevroglobapa ittifoqida kiberhujimlarni bartaraf etish 2021 -yil1

Yaponiya ilg‘or tajribasida sun’iy intellekt va mashinaviy o‘qitishga asoslangan zamonaviy xavfsizlik 
tizimlari keng joriy etilgan. Jumladan, Tokio Olimpiadasi (2021) davomida kiberxavfsizlik bo‘yicha 450 
milliondan ortiq so‘rovlar va potensial tahdidlar qayd etilgan bo‘lsa-da, ularning barchasi samarali boshqarilgan 
va tadbirlarning uzluksiz hamda barqaror o‘tkazilishi ta’minlangan. Bu esa ilg‘or texnologik yondashuvlarning 
amaliy samaradorligini yaqqol namoyon etadi.

Singapur tajribasida esa milliy darajadagi “Cybersecurity Strategy 2021” dasturi doirasida barcha davlat 
xizmatchilari uchun kiberxavfsizlik bo‘yicha majburiy malaka oshirish kurslari joriy etilgan. Shu bilan birga, 
xususiy sektor IT mutaxassislarini xalqaro sertifikatlash dasturlari asosida tayyorlashga alohida e’tibor qaratilib, 

1	  Muallif ishlanmasi 

sohaga sezilarli investitsiyalar yo‘naltirilmoqda. Bu esa mamlakatning kiberxavfsizlik salohiyatini tizimli ravishda 
mustahkamlashga xizmat qilmoqda.

Xalqaro hamkorlik ham kiberxavfsizlikni ta’minlashda muhim o‘rin tutadi. Jumladan, Global Forum on Cyber 
Expertise (GFCE), OECD va ITU kabi tashkilotlar doirasida davlatlar o‘zaro tajriba almashish, qo‘shma ilmiy 
tadqiqotlar olib borish hamda yangi xavfsizlik standartlarini ishlab chiqishda faol hamkorlik qilmoqda. Masalan, 
GFCE platformasida 70 dan ortiq mamlakat ishtirok etib, 100 dan ortiq xalqaro loyihalar muvaffaqiyatli amalga 
oshirilmoqda.

Mazkur ilg‘or xorijiy tajribalar tahlili shuni ko‘rsatadiki, xalqaro standartlarga asoslangan yondashuvlar 
nafaqat milliy infratuzilmani samarali himoya qilish, balki moliyaviy tizimlar barqarorligini mustahkamlash, 
davlat va xususiy sektor hamkorligini rivojlantirish hamda raqamli iqtisodiyotda ishonch muhitini shakllantirishda 
muhim omil hisoblanadi. Rivojlanayotgan davlatlar uchun bunday tajribalarni milliy sharoitga moslashtirish 
kiberxavfsizlik darajasini oshirish va raqamli rivojlanishni qo‘llab-quvvatlashning ustuvor yo‘nalishlaridan biri 
hisoblanadi.

Bugungi kunda kiberhujumlarning global iqtisodiyotga ta’siri sezilarli darajada ortib bormoqda. Masalan, 
2022-yilda kiberjinoyatlar oqibatida dunyo bo‘yicha iqtisodiy yo‘qotishlar 7 trillion AQSh dollaridan oshgan 
bo‘lib, ekspertlar prognoziga ko‘ra, 2025-yilga borib ushbu ko‘rsatkich 10,5 trillion dollarga yetishi kutilmoqda. 
Ushbu holat kiberxavfsizlik choralarini yanada takomillashtirish zarurligini ko‘rsatadi.

AQSh tajribasida NIST Cybersecurity Framework moliya, sog‘liqni saqlash va energetika kabi strategik 
tarmoqlarda keng qo‘llanilib, tahdidlarni aniqlash, monitoring qilish va ularni samarali boshqarishda muhim 
vosita sifatida xizmat qilmoqda. Xususan, moliyaviy sektor uchun risklarni baholash va real vaqt rejimida 
monitoring qilish tizimlari joriy etilgan.

Yevropa Ittifoqida esa ENISA tomonidan ishlab chiqilgan standartlar asosida davlat va xususiy sektor 
o‘rtasida Computer Emergency Response Team (CERT) tarmoqlari shakllantirilgan. Natijada, 2021-yilda 
Yevropa hududida yuzaga kelgan kiberhodisalarning 60 foizi qisqa muddatda aniqlanib, samarali tarzda 
bartaraf etilgan.

Yaponiya kiberxavfsizlikni ta’minlashda ilg‘or texnologiyalarni keng joriy etish bo‘yicha boy tajribaga ega. 
Mamlakatda kiberxavfsizlikni mustahkamlash texnologik innovatsiyalarni rivojlantirish, ilmiy-texnik salohiyatni 
kengaytirish va zamonaviy himoya texnologiyalarini joriy etish orqali amalga oshirilmoqda. Ushbu yondashuv 
kiber makonda xavfsizlikni ta’minlash va raqamli iqtisodiyotning barqaror rivojlanishini qo‘llab-quvvatlashga 
xizmat qilmoqda (2-rasm).

2-rasm. Kiberjinoyatlar oqibatida global iqtisodiy yo‘qotishlar2

	
Axborot-kommunikatsiya texnologiyalari noto‘g‘ri yoki yetarli darajada himoyalanmagan holda 

qo‘llanilganda ma’lum xavflarni yuzaga keltirishi mumkin. Biroq ushbu omillar raqamli rivojlanishni cheklash 
uchun asos bo‘lib xizmat qilmasligi kerak. Aksincha, zamonaviy texnologiyalarni yanada takomillashtirish, ularni 
xavfsiz va samarali qo‘llash mexanizmlarini rivojlantirish ustuvor vazifa hisoblanadi. Chunki kiberxavfsizlik 
o‘z mohiyatiga ko‘ra global xarakterga ega bo‘lib, internet infratuzilmasi xalqaro miqyosda o‘zaro bog‘langan 
tizimni tashkil etadi.

2	  Muallif ishlanmasi 

Kiber tahdidlar manbalari turli davlatlarda joylashgan bo‘lishi, ularning aniqlanishi va oldini olish jarayonini 
murakkablashtirishi mumkin. Shu bilan birga, global kompaniyalar tomonidan ishlab chiqilayotgan dasturiy 
ta’minot, apparat vositalari va xavfsizlik xizmatlari bir tomondan yangi imkoniyatlar yaratib bersa, boshqa 
tomondan ularni doimiy ravishda takomillashtirish zaruratini yuzaga keltiradi. Shu sababli, hatto texnologik 
jihatdan yuqori rivojlangan davlatlar ham global axborot makonidan ajralmagan holda mutlaq himoyani mustaqil 
ravishda to‘liq ta’minlay olmaydi.

Mazkur holat kiberxavfsizlikni ta’minlash masalasi iqtisodiyot, mudofaa, moliyaviy tizimlar va axborot 
infratuzilmasi barqarorligi bilan bevosita bog‘liqligini ko‘rsatadi. Shu nuqtai nazardan, xalqaro hamkorlikni 
rivojlantirish, tajriba almashish, yagona standartlar va qo‘shma himoya mexanizmlarini shakllantirish 
kiberxavfsizlikni mustahkamlashning eng samarali va istiqbolli yo‘nalishlaridan biri hisoblanadi (3-rasm).

3-rasm Ilg‘or davlatlar tajribasining samaradorlik darajasi (%)3

Xalqaro hamkorlikning eng keng tarqalgan va samarali shakllaridan biri bu kiberxavfsizlik sohasida 
ma’lumot almashish hisoblanadi. Mazkur jarayon kiber tahdidlarni erta aniqlash, ularning oldini olish hamda 
tezkor choralar ko‘rish imkonini beradi. Shu bilan birga, hozirgi kunga qadar qaysi turdagi kiberxavfsizlikka oid 
ma’lumotlar, qaysi subyektlar o‘rtasida, қандай мақсадларда ва қандай шартлар асосида алмашилаётгани 
masalalari yetarli darajada tizimli va kompleks o‘rganilmagan.

Shu munosabat bilan, Xalqaro kiberxavfsizlik ma’lumot almashish loyihasi doirasida davlatlararo 
hamkorlik kelishuvlari chuqur tahlil qilinib, ular asosida қандай turdagi axborotlar almashilishi mumkinligi, 
ushbu jarayonning institutsional va huquqiy mexanizmlari hamda amaliy ahamiyati aniqlashga qaratilgan ilmiy 
tadqiqotlar olib borilmoqda. Mazkur yondashuv kiberxavfsizlik sohasida xalqaro hamkorlik samaradorligini 
oshirish, o‘zaro ishonchni mustahkamlash hamda global axborot makonining barqarorligini ta’minlashga xizmat 
qiladi.

X U L O S A  V A  T A K L I F L A R
Yuqorida olib borilgan tahlillar shuni ko‘rsatadiki, bugungi kunda kiberxavfsizlik nafaqat alohida kompaniya 

yoki tashkilot darajasida, balki milliy va global iqtisodiyot barqarorligini ta’minlovchi strategik omillardan biriga 
aylandi. Xalqaro standartlarga asoslangan ilg‘or xorijiy tajribalar, xususan, AQShning NIST kiberxavfsizlik 
ramkasi, Yevropa Ittifoqining ENISA tashabbuslari, Yaponiyaning sun’iy intellektga asoslangan xavfsizlik 
yechimlari hamda Singapurning milliy kiberxavfsizlik strategiyasi kiber tahdidlarni samarali kamaytirish va 
axborot tizimlari barqarorligini mustahkamlashda yuqori natijadorlikni namoyon etmoqda. Shuningdek, xalqaro 
hamkorlik, axborot almashish va qo‘shma loyihalar orqali davlatlar o‘zaro tajriba almashib, global kiber 
tahdidlarga qarshi kurashishda hamkorlikni yanada rivojlantirmoqda.

Rivojlanayotgan mamlakatlar uchun mazkur ilg‘or tajribalarni milliy sharoitlarga moslashtirish, xalqaro 
standartlarga asoslangan holda kiberxavfsizlik siyosati va infratuzilmasini takomillashtirish muhim ahamiyat 
kasb etadi. Chunki kiberxavfsizlik masalasi milliy chegaralardan tashqariga chiqib, raqamli iqtisodiyotning 
barcha tarmoqlariga bevosita ta’sir ko‘rsatadi.

Mazkur tadqiqot natijalari asosida quyidagi ilmiy-amaliy takliflarni ilgari surish maqsadga muvofiq deb 
hisoblanadi:

3	  Muallif ishlanmasi 

1.	 Milliy kiberxavfsizlik tizimini takomillashtirishda NIST, ISO/IEC 27000 va ENISA kabi xalqaro standartlar 
asosida yagona metodologik yondashuvni joriy etish zarur.

2.	 Davlat va xususiy sektor o‘rtasida samarali hamkorlik mexanizmlarini rivojlantirish orqali kiberxavfsizlikni 
ta’minlashning institutsional asoslarini mustahkamlash lozim.

3.	 Kiber tahdidlarni erta aniqlash va oldini olish maqsadida real vaqt rejimida ishlovchi monitoring va 
tezkor javob berish tizimlarini keng joriy etish maqsadga muvofiq.

4.	 Kiberxavfsizlik sohasida faoliyat yurituvchi mutaxassislarning bilim va malakasini oshirish, ularni 
xalqaro sertifikatlash dasturlari asosida tayyorlash tizimini rivojlantirish zarur.

5.	 Xalqaro tashkilotlar bilan hamkorlikni kengaytirish, axborot almashish va qo‘shma tadqiqot loyihalarida 
faol ishtirok etish orqali milliy kiberxavfsizlik tizimining barqarorligini oshirish lozim.

Umuman olganda, xalqaro tajribalarni samarali joriy etish orqali milliy axborot infratuzilmasi xavfsizligini 
mustahkamlash, raqamli iqtisodiyotga bo‘lgan ishonchni oshirish hamda uning barqaror rivojlanishini ta’minlash 
mumkin.

